
Data 30.10.2025 

PROCESVERBAL- TIPI I KONTRATËS - SHËRBIME 

 

PËR ARGUMENTIMIN DHE MIRATIMIN E TERMAVE TE REFERENCES DHE 

KRITEREVE PËR KUALIFIKIM   

(Ky procesverbal është për efekt publikimi bashkë me dokumentet e tenderit) 

 

OBJEKTI I PROCEDURËS:  Shërbimet e dezinfektimit dhe kontrollit të insekteve dëmtuese, 

parazitëve, zvarranikëve & brejtësve 

 

KODI PËRKATËS NË FJALORIN E PËRBASHKËT TË PROKURIMIT (CPV): 90921000‐9; 

33191000‐5; 90923000‐3; 90922000‐6; 

 

VLERA E FONDIT LIMIT: 2,050,566 (dy milion e pesëdhjetë mijë e pesëqind e gjashtëdhjetë e 

gjashtë) lekë pa tvsh ose 21,157.3 (njëzet e një mijë e njëqind e pesëdhjetë e shtatë pikë tre) Euro 

pa tvsh. Kursi zyrtar i këmbimit i Bankës së Shqipërisë, datë 30.10.2025 është 96.92 lekë/euro. 

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021 “Për miratimin e rregullave të prokurimit publik” 

i ndryshuar, autoriteti/enti kontraktor Albanian Gas Service Company SH.A ka hartuar 

procesverbalin për argumentimin dhe miratimin e termave të referencës dhe kritereve për 

kualifikim për procedurën e sipërcituar, me përmbajtjen si më poshtë: 

 

I. KRITERET E VEÇANTA TË KUALIFIKIMIT: 

1. Kandidati/ofertuesi duhet të dorëzojë: 

a. Sigurim oferte, sipas Shtojcës 3; 

b. Formulari përmbledhës i vetdeklarimit, sipas Shtojcës 10 

 

Argumentimi: Kërkesat e mësipërme janë përcaktuar bazuar në nenet 76, 82 “Formulari 

permbledhes i vetdeklarimit”, në nenin 83 “Sigurimi i ofertes”, të Ligjit Nr.162/2020 “Për 

Prokurimin Publik” i ndryshuar, si dhe në nenin 30/1, te VKM-së Nr.285, datë 19.5.2021 “Për 

Miratimin e Rregullave të Prokurimit Publik, të ndryshuar. 

2. Kandidati/Ofertuesi duhet të dorëzojë: 

 

2.1 Kapaciteti ekonomik dhe financiar:   

2.1.1 Për të provuar kapacitetet financiare dhe ekonomike, operatorët ekonomikë duhet të 

paraqesin vërtetim për xhiron vjetore për 3 (tre) viteve të fundit financiare ku vlera e xhiros për 

të paktën një nga vitet e periudhës së kërkuar duhet të jetë jo më e vogël se 40 % të fondit limit të 

marrëveshjes kuadër. 

Argumentimi: Kërkesa e mësipërme është përcaktuar bazuar në nenin 77, pika 3 të LPP, si dhe  

nenin 43, pika 2/c të VKM nr. 285, datë 19.05.2021 “Për miratimin e rregullave të prokurimit 

publik”, i ndryshuar, si dhe në legjislacionin e fushës ne fuqi, përkatësisht në Ligjin nr. 8438, datë 



 

Albanian Gas Service Company Sh.A. 

Rruga “Kosovareve”, pallati NderPro Sh.P., Tirana, Albania   

NUIS: L82407006D 

 

 

28.12.1998 "Për tatimin mbi të ardhurat", i ndryshuar, VKM nr. 922 datë 29.12.2014 "Për 

deklarimin e detyrueshëm të deklaratave tatimore dhe të dokumenteve të tjera tatimore, vetëm 

nëpërmjet formës elektronike", si dhe në Udhëzimin e Ministrit të Financave nr.5, datë 30.01.2006, 

"Për tatimin mbi të ardhurat", i ndryshuar. 

Përcaktimi i vlerës është bërë brenda kufirit të vlerës të përcaktuar në rregullat e prokurimit publik 

dhe paraqitja e një dëshmie të lëshuar nga administrata tatimore vërteton besueshmërinë dhe 

kapacitetet financiare që ka një operator ekonomik ofertues nëpërmjet xhiros të realizuar në një 

nga këto vitet e fundit. Është e rëndësishme që ofertuesi  para se të dorëzojë ofertën të kuptojë dhe 

të vlerësojë aftesite/mundësitë e tij që lidhen me kapitalin e nevojshëm për ekzekutimin me sukses 

te një kontrate të kësaj përmase që AK po prokuron. 

2.2 Aftësitë teknike:   

2.2.1 Operatori ekonomik duhet të paraqesë dëshmi për shërbimet e mëparshme, të ngjashme, të 

kryera gjatë 3 (tre) viteve të fundit, nga data e shpalljes së njoftimit të kontratës, në një vlerë jo 

më të vogël se 20 %  të fondit të limit të marreveshjes kuader.  

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) për përvojën e mëparshme të realizuar me sektorin publik, operatori ekonomik duhet të 

paraqesë vërtetime të lëshuara nga një ent publik për përmbushjen me sukses të kontratës, ku të 

shënohen vlera, afati i përfundimit të kontratës, dhe fatura tatimore të shitjes, të deklaruara në 

organet tatimore, të plotësuara sipas kërkesave të legjislacionit në fuqi, ku shënohen datat, shumat 

dhe shërbimet e realizuara.  ose  

b) për përvojën e mëparshme të realizuar me sektorin privat, operatori ekonomik duhet të 

paraqesë fatura tatimore të shitjes, të plotësuara sipas kërkesave të legjislacionit në fuqi, dhe të 

deklaruara në organet tatimore, ku shënohen datat, shumat dhe shërbimet e realizuara. 

Argumentimi: Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik” dhe ne nenin 55, pika 4 të VKM nr. 285, datë 19.05.2021 “Për 

miratimin e Rregullave të Prokurimit Publik”. Me anë të këtij kriteri kërkohet që operatorët 

ekonomikë të dëshmojnë që kanë përvojën e nevojshme për të zbatuar kontratën që AK kërkon të 

realizojë, prandaj është kërkuar që shërbimet  e mëparshme të ngjashme të jenë ne vlerën jo më 

pak se 20% të vlerës së fondit limit të Marrëveshjes kuadër, që është brenda vlerës kufi të 

përcaktuar në nenin e sipërcituar. 

Përcaktimi i vlerës së kërkuar për kontratat e ngjashme është vendosur brenda kufirit të vlerës të 

përcaktuar në rregullat e prokurimit publik dhe i shërben AK për të treguar se ofertuesit me 

kapacitetet e tyre kanë realizuar kontrata të ngjashme me objektin që prokurohet në vlerën prej 20 

% të fondit limit të MK, në afat dhe me cilësi dhe rrit besueshmërinë mbi përvojën që ka ofertuesi 

në treg. Përvoja e ngjashme është një “kompetencë thelbësore”, ndaj operatorët ekonomikë duhet 

të paraqesin dëshmi të tilla si  refernca/fatura tatimore për ta provuar kryerjen e tyre qoftë me 

sektorin privat dhe atë publik. 

2.2.2 Operatori ekonomik duhet të paraqesë Licencën me Kodin II.8.B “Shërbime ndërhyrëse 

higjenosanitare”, të lëshuar nga Qendra Kombëtare e Biznesit. 

 

Argumentimi: Kërkesa e mësipërme është përcaktuar bazuar në nenin 77, të Ligjit nr. 162, datë 

23.12.2020 “Për prokurimin publik” të ndryshuar,  nenit 41, pika 4 , gërma a) e VKM nr.285, datë 

19.05.2021  “Për miratimin e Rregullave të Prokurimit Publik”, të ndryshuar, në Vendimin të 

Këshillit të Ministrave nr. 538, datë 26.5.2009 "Për licencat dhe lejet, që trajtohen nga apo 

nëpërmjet Qendrës Kombëtare të Licencimit (QKL), dhe disa rregullime të tjera nënligjore të 

përbashkëta". Me anë të këtij kriteri AK kërkon që operatorët ekonomikë të dëshmojnë se 

disponojnë licencat profesionale që parashikohen nga legjislacioni në fuqi i sipërcituar për kryerjen 

e shërbimeve, objekt i kontratës. Shërbimi i dezinfektimit, deratizimit, dezinsektimit, kontrolli  etj. 

nuk mund të ofrohet nga çdo subjekt tregtar por vetëm nga ato subjekte të licencuara/autorizuara 

nga Qendra Kombëtare e Licencimit (QKL)ndaj duke qenë se kriteri është në proporcion me 

objektin e prokurimit të kësaj procedure vlerësojmë që operatorët ekonomikë duhet ta disponojnë 

dhe paraqesin këtë dokument.  

 

2.2.3 Operatori ekonomik duhet të paraqesë Certifikatë për Sistemin e Menaxhimit të Cilësisë 

ISO 9001:2015, e cila duhet të jetë në fushën e objektit të prokurimit ose ekuivalente.  

2.2.4 Operatori ekonomik duhet të paraqesë Certifikatë për Sistemin e Menaxhimit të Mjedisit ISO 

14001:2015, e cila duhet të jetë në fushën e objektit të prokurimit ose ekuivalente. 

2.2.5 Operatori ekonomik duhet të paraqesë Certifikatë për Sistemin e Menaxhimit të shëndetit 

dhe sigurisë në punë ISO 45001:2018, e cila duhet të jetë në fushën e objektit të prokurimit ose 

ekuivalente. 

 

Argumentimi: Kërkesa e mësipërme është përcaktuar bazuar në nenin 79, pika 1 e Ligjit nr. 162, 

datë 23.12.2020 “Për prokurimin publik”, të ndryshuar si dhe në nenin 44 “Kërkesat e Cilësisë” të 

VKM-së nr.285, datë 19.05.2021 “Për miratimin e Rregullave të Prokurimit Publik” të ndryshuar. 

Nisur nga norma ndërkombëtare që përfaqëson ISO-ja 9001:2015 “Sistemi për Menaxhim të 

Cilësisë”, aplikohet për kompani të ndryshme përfshirë këtu edhe shoqëritë që ushtrojnë aktivitet 

tregtar në fushën e mirëmbajtjes së automjeteve pavarësisht madhësisë apo kompleksitetit që ato 

kanë ose fushës së veprimtarisë që ato ushtrojnë. Vendosja e ISO 9001:2015 na shërben për të na 

treguar sistemin e administrimit te shoqërisë, zotësinë e operatorëve ekonomikë për zbatimin e 

kërkesave të vazhdueshëm të tij për të siguruar konformitetin në zbatimin e kërkesave.Disponimi 

i kësaj ISO-je rrit, besueshmërinë dhe performancën e subjektit tregtar në treg, ndaj duke qenë se 

është e lidhur ngushtësisht me objektin e prokurimit dhe nuk kufizon konkurrencën, OE duhet ta 

paraqesin ate.  

Në objektin e kontratës janë parashikuar shërbime me kimikate/helme, të cilat kanë impakt në  

mjedis si dhe rrezikojnë në mënyre të vazhdueshme jetën dhe shëndetin e punonjësve që do të 

angazhohen për kryerjen e këtyre shërbimeve dhe personelit tone qe punon ne këto ambjente, 

kështu që rrjedhimisht kërkesat për dy certifikatat ISO 14001:2015 dhe ISO 45001:2018 janë  

kërkesa të  nevojshme.  

                                                                                                                                                                                                                              

https://www.iso.org/obp/ui/#iso:std:iso:45001:ed-1:v1:en
https://www.iso.org/obp/ui/#iso:std:iso:45001:ed-1:v1:en

Standarti ISO 14001:2015 “Sistemi manaxhimit te mjedisit” është e lidhur me mjedisin dhe 

ndihmon në përmirësimin e imazhit te shoqerise ne lidhje me klientet e saj, komunitetin dhe  

autoritetet kontraktore. Ne te njejten kohe manaxhimi i duhur i ceshtjeve lidhur me mbrojtjen e 

mjedisit dhe parandalimin e ndotjeve ndihmojne ne rritjen e konkurrences se shoqerise shoqeruar 

me uljen e shpenzimeve. Angazhimi per mbrojtjen e mjedisit është nje kriter madhor ne zgjedhjen 

e nje prodhuesi kurse metoda me e thjeshte dhe me efikasitet per te shfaqur kujdes ndaj problemeve 

lidhur me mjedisin eshte zbatimi i nje sistem menaxhimi per mjedisin ne konformitet me 

parashikimet e standartit nderkombetar ISO14001.  

 

Standarti ISO 45001 përfaqëson një standard ndërkombëtar që përcakton kërkesat për një sistem 

menaxhimi të shëndetit dhe sigurisë në punë të punonjësve të kompanisë me udhëzime për 

përdorimin e tij, për të mundësuar një organizatë që të përmirësojë në mënyrë proaktive 

performancën e shëndetit dhe sigurisë në punë të punonjësve të saj. Kjo ISO ka për qëllim të jetë 

e zbatueshme për çdo organizatë përfshirë dhe subjektet tregtare pavarësisht nga madhësia, lloji 

dhe natyra e saj. Për më tepër, që në kriteret teknike AK ka kërkuar ndër të tjera që operatorët 

ekonomikë të disponojnë një staf të caktuar, minimal prej 4 punonjës, të cilët duhet t’i sigurojnë 

AK shërbimet e nevojshëm gjatë gjithë periudhës që do të shtrihet marrëveshja kuadër duke 

mbuluar minimalisht një shërbim rutine dhe një shërbim “On Call”.  

Në këtë kuptim, AK në vendosjen e kritereve të mësipërme kërkon garanci në lidhje me 

përmbushjen me sukses dhe në afat të kontratës nga ana e operatorëve ekonomikë, të cilët duhet 

të dëshmojnë performancën e shëndetit dhe sigurisë në punë të punonjësve të tyre.  

Gjithashtu argumentojmë se, politikat e AGS Sh.A. për sigurinë dhe shëndetin ne pune kane një 

rol thelbësor për te gjitha llojet e aktiviteteve qe ushtrohen, kërkese kjo si kontraktuale ndërmjet 

nesh edhe TAP ashtu edhe ndërmjet nesh edhe te gjithë palëve te treta (sic janë operatoret 

ekonomike) qe lidhin kontratë me AGS sha dhe do te kryejnë aktivitet furnizimi, trajnimi dhe 

sherbimi. Për sa më sipër, vendosja ISO-ve është në proporcion me objektin që AGS sha do te 

prokuroje. 

 

2.2.6 Operatori ekonomik duhet të deklarojë se gjatë zbatimit të kontratës do të përdorë vetëm 

produkte biocide të autorizuara nga Ministria e Shëndetësisë dhe Mbrojtjes Sociale, në përputhje 

me legjislacionin që rregullon këtë fushe si (Ligji Nr.95/2015, VKM Nr. 487/2016, VKM Nr. 

553/2016 etj. ). Të gjitha produktet biocide duhet të shoqërohen me Fletë të Dhënash të Sigurisë 

(SDS) të vlefshme dhe me etiketim të rregullt në gjuhën shqipe. 

2.2.7 Operatori ekonomik duhet të deklarojë se nëse do të shpallet fitues duhet te dorëzojë bashke 

me dokumentacionin e ofertes edhe Planin e sigurise dhe shendetit ne pune prefshire vleresimin e 

rrezikut specifik per aktivitetin e kesaj kontrate. 

Për përmbushjen e këtyre dy kritereve 2.2.6 dhe 2.2.77 operatorët ekonomikë duhet të dorëzojnë 

deklarata, ndërsa SDS dhe Plani i  sigurise dhe shendetit ne pune prefshire vleresimin e rrezikut 

specifik per aktivitetin e kesaj kontrate do të paraqiten në rastin kur OE shpallet fitues. 

  

2.2.8 Operatori Ekonomik duhet te disponoj ne stafin e tij për 3 tre muajt e fundit minimalisht 4 

(kater) punonjës profesionistë të certifikuar për realizimin me sukses të kontratës. Certifikatat ose 



 

Albanian Gas Service Company Sh.A. 

Rruga “Kosovareve”, pallati NderPro Sh.P., Tirana, Albania   

NUIS: L82407006D 

 

 

dëshmitë për trajnime ndërgjegjësuese për të gjithë personelin operativ duhet të jenë lëshuar nga 

institucione trajnimi të licencuara ose të autorizuara nga Ministria e Shëndetësisë dhe Mbrojtjes 

Sociale dhe do të jenë në këto fusha: 

- Certifikate trajnimi si përdorues profesionistë të produkteve biocide, në përputhje me 

Ligjin Nr. 95/2015 dhe aktet nënligjore në zbatim të tij. 

- Certifikaten e trajnimit per mbrojtjen nga zjarri 

- Certifikate trajnimi per dhenien e ndihmes se shpejte. 

- Certifikate trajnimi per sigurine e paisjeve elektrike. 

- Certifikate trajnimi per sigurine e eneve ne presion. 

- Certifikate trajnimi per zonat ATEX (Atmosfere potencialisht Shperthyese) 

- Certifikatë e aftë për punë leshuar nga mjeku. 

2.2.9 Operatori ekonomik duhet te disponojë në stafin e tij edhe përgjegjës për sigurinë dhe 

mbrojtjen e shendetit në punë në përputhje me klauzolat e ligjit Nr. 10327 date 18/02/2010 "Për 

sigurinë dhe shëndetin në punë”, i cili mund te jetë një nga katër punonjesit e kërkuar. 

 

Për përmbushjen e këtyre dy kriterive 2.2.8 dhe 2.2.9, operatorët ekonomikë duhet të 

vetedeklarojnë disponimin e numrit minimal të punonjësve, certifikatat e tyre si dhe përgjegjësin 

për sigurinë dhe mbrojtjen e shendetit në punë në formularin përmbledhës të vetëdeklarimit sipas 

shtojcës 10 në DT. Ndërsa listë pagesat e tre mujave te fundit nga data e hapjes e ofertave, 

certifikatat/dëshmitë do të paraqiten në rastin kur OE shpallet fitues, ose nëse kërkohen sqarime 

nga autoriteti kontraktor. 

Argumentimi: Kërkesat e mësipërme janë përcaktuar bazuar në nenin 77, të Ligjit nr. 162, datë 

23.12.2020 “Për prokurimin publik” i ndryshuar dhe në nenin 41, pika 4/ b) dhe c) të VKM nr.285, 

datë 19.05.2021 “Për miratimin e Rregullave të Prokurimit Publik” i ndryshuar. Me anë të këtij 

kriteri kërkohet që operatorët ekonomikë të dëshmojnë që kanë në stafin tyre, personelin e 

nevojshëm të kualifikuar për realizimin me sukses të kontratës. Referuar zërave  të shërbimeve që 

kërkohen të prokurohen eshte e nevojshme që OE të disponojnë një staf  minimalisht prej 4 

punonjës të kualifikuar, të cilët kur kryejnë shërbimet përkatëse si dhe për shkak të rendësisë së 

vecantë dhe rritjen e sigurisë në punë duhet patjeter që kët të jenë të certifikuar sipas fushave të 

caktuara në kriterin e mësipërm.  

Operatori ekonomik  duhet të sigurojë që i gjithë personeli i përfshirë në ofrimin e shërbimeve të 

jetë kompetent, i trajnuar në mënyrë të përshtatshme dhe i aftë nga ana shëndetësore për detyrë. 

Kompetenca duhet të bazohet në arsimimin formal, aftësitë, eksperiencën, njohuritë, kualifikimet 

formale përkatëse dhe trajnimin e vazhdueshëm. OE gjithashtu duhet të përmbushë çdo rregullore 

tjetër përkatëse, udhëzim teknik ose instruksion të lëshuar nga Ministria e Shëndetësisë dhe 

Mbrojtjes Sociale dhe Instituti i Shëndetit Publik (ISHP), veçanërisht ato që lidhen me përdorimin 

e sigurt të kimikateve dhe shëndetin e sigurinë në punë prandaj është kërkuar edhe 1 (një) 

pergjegjes për sigurinë dhe mbrojtjen e shendetit në punë  

2.2.10 Operatori ekonomik duhet të disponojë pajisje të përshtatshme për të kryer shërbimet e 

kontrollit të dëmtuesve në ambientet e brendshme dhe të jashtme të impianteve të TAP-it. Pajisjet 

(a dhe b)  do te perdoren vetem per sherbimet “On Call” dhe duhet të kene këto të dhëna teknike: 

a. Nebulizer elektrik për dezinfektim  minimumi 2 cope  

- Njësi portative, kapacitet rezervuari ≥ 5 L, madhësi e rregullueshme e pikëzave midis 5–

50 μm. 

- CE e certifikuar dhe e përshtatshme për dezinfektim të ambienteve të brendshme. 

b. Spërkatës/pompë e motorizuar minimumi 2 cope 

- Kapacitet rezervuari ≥ 20 L, fluks ≥ 2 L/min, presion ≥ 10 bar. 

- Mund të jetë backpack, e montuar në karrocë ose e montuar në automjet, në varësi të 

kushteve të sitit dhe kufizimeve të aksesit. 

c. Pajisje personale Mbrojtëse (PPE) (Rutine dhe On Call) te pershtateshme per zona me 

rrezkishmeri shperthimi (ne perputhje me ambientet ku do te kryhen sherbimet) për të gjithë 

personelin operativ (minimumi 4 copë). 

 

Kriteri konsiderohet i permbushur me plotesimin e formularit përmbledhës te vetëdeklarimit, 

Shtojca 10 në DT.. Dokumentat qe provojnë disponimin e këtyre pajisjeve dhe PPE nga OE janë 

(fatura tatimore blerjeje, kontrata qiraje apo cdo dokument tjetër provues dhe bindes), të cilat do 

të paraqiten në rastin kur OE shpallet fitues, ose nëse kërkohen sqarime nga autoriteti kontraktor. 

 

Argumentimi: Vendosja e këtij kriteri bazohet Në bazë të pikës 4, të nenit të 77, të ligjit nr. nr. 

162, datë 23.12.2020 “Për prokurimin publik” të ndryshuar dhe nenit 41, pika 4/ ç, të VKM nr.285, 

datë 19.05.2021“Për miratimin e Rregullave të Prokurimit Publik” te ndryshuar, me anë të këtij 

kriteri kërkohet që operatorët ekonomikë të dëshmojnë që kanë në dispozicion apo që mund t’i 

vihen në dispozicion veshjet dhe pajisjet teknike të nevojshme për ekzekutimin me sukses te 

kontratës. Numëri minimum prej  2 (dy) njësi për pjaisjet dhe 4 (kater) PPE jane vendosur  që të 

jenë dispozicion,  me fleksibilitet përdorimi si në ambiente të brendshme ashtu edhe në ato të 

jashtme te TAP dhe janë në proporcion me zërat e shërbimeve të kërkuara dhe vendodhjen e pikave 

ku do të kryhen këto shërbime. 

 

Kërkesa të tjera të veçanta për kualifikim: 

 

2.2.11  Operatori ekonomik duhet të deklarojë se do zbatojë rregullat e percaktuara ne Kodin e 

Etikes te AGS SH.A lidhur me realizimin e objektit te kesaj kontrate. (ky kod eshte i publikuar në 

SPE se bashku me DT). 

 

Argumentimi: Kërkesa e mësipërme është përcaktuar bazuar në nenin 41/6 të VKM nr.285, datë 

19.05.2021 “Për miratimin e Rregullave të Prokurimit Publik” i ndryshuar ku parashikohet se: 

Autoriteti/enti kontraktor, përveç kërkesave të parashikuara në këtë nen, mund të përcaktojë 

kritere të tjera të veçanta, në varësi të objektit që prokurohet, të cilat i vlerëson të nevojshme për 

ekzekutimin me sukses të kontratës. 

AGS SH.A është një shoqëri shërbimesh operative, përgjegjëse për kryerjen e veprimtarisë së 

mirëmbajtjes dhe shërbimeve teknike për Trans Adriatic Pipeline AG sipas Marrëveshjes së  



 

Albanian Gas Service Company Sh.A. 

Rruga “Kosovareve”, pallati NderPro Sh.P., Tirana, Albania   

NUIS: L82407006D 

 

 

Mirëmbajtjes midis Trans Adriatic Pipeline AG dhe AGSco. Ndaj AGSco në marrëdhëniet me 

biznesin, bazohet dhe ndjek parimet e besnikërisë, korrektësisë, transparencës, efikasitetit dhe 

tregut te lire, parime këto të përcaktuara jo vetëm në legjislacionin e prokurimit por edhe në Kodin 

e Etikës të shoqërisë. Në këtë Kod janë përcaktuar edhe rregullat mbi (praktikat korruptive, 

favoret e paligjshme, marrëveshjet e fshehta dhe kërkesat për përfitime personale për veten ose te 

tjerët etj.), që grupet e interesit (përfshirë ofertuesit) duhet t’i vlerësojnë nëse ato kërkojnë të 

bashkëpunojnë me AGS SH.A, prandaj përpara se operatorët ekonomikë të ofertojnë duhet të 

njihen dhe marrin përsipër  t’i zbatojnë këto rregulla. Për më tepër, argumentojmë se këto rregulla 

nuk bien ndesh me rregullat e prokurimit publik, prandaj është vlerësuar nga ana jonë edhe 

vendosja e kriterit se operatori ekonomik duhet të vetëdeklarojë se do zbatojë rregullat e 

përcaktuara ne Kodin e Etikes të AGS SHA qe kane lidhje me realizimin e objektit te kësaj 

kontrate. 

 

II. Argumentimi i termave të referencës dhe specifikimet teknike 

Termat e Referencës dhe specifikimet teknike janë hartuar duke marrë në konsideratë detyrimet 

që rrjedhin nga marrëveshja me Klientin tone TAP për shërbimin objekt procedure prokurimi, 

natyrën e sherbimit dhe afatin kohor për realizimin e këtij shërbimi bazuar në nenin 36 të Ligjit 

Nr. 162/2020 “Për prokurimin publik” i ndryshuar, në nenin 41/1 të VKM nr.285, datë 19.05.2021 

“Për miratimin e Rregullave të Prokurimit Publik” i ndryshuar si dhe nw Ligjin Nr.95/2015 ”Për 

shërbimet dhe produktet biocide në shëndetin publik”, VKM Nr. 487/2016 “Për klasifikimin e 

produkteve biocide”, VKM Nr. 553/2016 “Për përbërjen, mënyrën e organizimit dhe të 

funksionimit të Komisionit të autorizimit të produkteve biocide”. 


